
БАЛАЛАР ӘДЕБИЕТІ: БАСПА ІСІНДЕГІ  
ҚИЫНДЫҚТАР МЕН ЖЕТІСТІКТЕР 

 
Аңдатпа 

Мақалада қазақ әдебиетінің маңызды бӛлігі – балалар әдебиеті жайлы сӛз қозғалады. 
Балалар әдебиетінің дамып жатқандығын, арнайы баспалардың бой кӛтеріп жатқандығын 
кӛрсету мақсатында мемлекет тарапынан жасалған шаралар атап ӛтіліп, тәуелсіз «Tentek», 
«Steppe World & Publishing», «Фолиант», «Мазмұндама» сынды баспалардың жұмысы 
таныстырылады. Ш.Ахметовтың «Қазақ балалар әдебиеті тарихының очеркі» еңбегінде 
кӛрсетілген балалар әдебиетіне қойылатын талаптар басты назарға алынып, баспагерлердің 
ойларымен, баспалардың жұмыстарымен байланыста қарастырылады. 

Жалпы Қазақстандағы баспа ісі, оның ішінде балалар әдебиетін жарыққа шығаратын 
баспалардың дамуына кедергі келтіретін бірнеше факторлар баспагерлердің кӛзқарасы 
тұрғысында талданады. Кітап сӛрелеріндегі балалар әдебиетін кӛбейту жолдары, баспагерлік 
орта мен бәсекеге қабілетті жас редакторлар мен корректорлардың біліктілігін арттыру, 
қоғамның оқу мәдениетін қалыптастыру сынды тұстар қарастырылады.  

Тҥйін сӛздер: баспа үйі, тәуелсіз баспалар, балалар әдебиеті, эстетикалық тәрбие, 
бюджет 

ДЕТСКАЯ ЛИТЕРАТУРА: ПРОБЛЕМЫ И 
 УСПЕХИ В ИЗДАТЕЛЬСТВЕ 

 
Аннотация 

В статье рассматривается детская литература, которая является важной частью казахской 

литературы. В целях показа развития детской литературы и возникновения специальных 

издательств отмечены меры, принимаемые государством, представлена работа независимых 

издательств, таких как «Тентек», Steppe World & Publishing, «Фолиант», «Мазмундама». 

Требования к детской литературе, указанные в работе Ш. Ахметова «Очерк истории 

казахской детской литературы» учтены и рассмотрены в связи с идеями издательств и 

произведениями издателей. 

С точки зрения издателей анализируются некоторые факторы, сдерживающие развитие 

издательской отрасли Казахстана, в том числе издательств, выпускающих детскую литера-

туру. Рассмотрены пути увеличения количества детской литературы на книжных полках, 

повышения качества издательской среды и конкурентоспособности молодых редакторов и 

корректоров, формирования читательской культуры общества. 

Ключевые слова: издательство, независимые издательства, детская литература, 

эстетическое воспитание, бюджет 

CHILDREN'S LITERATURE: PROBLEMS AND  

SUCCESSES IN PUBLISHING 

 

Abstract 

The article discusses children's literature, which is an important part of Kazakh literature. In 

order to show the development of children's literature and the emergence of special publishing 

houses, measures taken by the state are noted, the work of independent publishing houses such as 

«Tentek», «Steppe World & Publishing», «Foliant», «Mazmundama» is presented. The 

requirements for children's literature specified in the work of Sh. Akhmetov «Essay on the history 

of Kazakh children's literature» are taken into account and considered in connection with the ideas 

of publishing houses and the works of publishers. 

From the point of view of publishers, some factors hindering the development of the publishing 

industry in Kazakhstan, including publishing houses producing children's literature, are analyzed. 

Ways to increase the amount of children's literature on bookshelves, improve the quality of the 

publishing environment and the competitiveness of young editors and proofreaders, and create a 

reading culture in society are considered. 

Keywords: publishing house, independent publishing houses, children's literature, aesthetic 

education, budget 

 

Кіріспе. Адамның балалық шағы оның бүкіл саналы ғұмырына негіз болып, таным-

түсінігін, тұлғалығын қалыптастыруда маңызды рӛл атқарады. Ақпарат пен технология 

заманында қазіргі жас ӛскіннің таным-түсінігі смартфонның тетіктеріне байлаулы. Кӛңілі 

далада емес, смартфонда жүрген балаларды кітап оқуға баулу күннен күнге ӛзекті боп 

барады. Тұлғаны тәрбиелейтін ең керемет құрал кітап болса, осы орайда бүлдіршінге 

әлеуметтік ӛмір мен рухани әлемді танытатын, сана-сезімін оятып, когнитивті дамуын 

қамтамасыз ететін, гуманизмге тәрбиелейтін сала – балалар әдебиеті. Балалар әдебиеті 

кӛркем образдардың нақтылығымен, шынайы ӛмірден алынғандығымен, айтылып отырған 

оқиғадағы лиризммен, адам характерін суреттеу ӛзгешеліктерімен, тілінің жеңіл, кӛркем әрі 

нақты болуымен, баланың бойындағы талғампаздық, байқағыштық, эстетикалық 

қабілеттерін арттыра түсуімен, мазмұны мен идеясы балалардың белсенділігін арттырып, ӛз 

ӛмірінің жарқын болашағын тануға, толықтай тұлға болып қалыптасуына себепкер болуымен 

ерекшеленеді. Қоғамда балалар кітабы нарықта жоқтың қасы деген пікір қалыптасқан. 

Шындығында, соңғы жылдары баспагерлік әдеп пен талап елімізде жолға қойылып, балалар 

әдебиетіне мемлекет тарапынан қолдау кӛрсетіліп, ӛз алдына тәуелсіз жас баспалар да 

құрылып, үздіксіз жұмыстар атқарылуда. 

Әдістеме. Мемлекет тарапынан балалар әдебиетіне арнайы кӛңіл бӛлініп, 2021 жылды 

«Балалар әдебиеті жылы», 2022 жылды «Балалар жылы» деп атаған болатын. Осындай 

мемлекеттік бағдарламалар арқылы баспалардан бірнеше кітаптар басылып шыққан. 

Атамұра баспасынан «Қазіргі қазақ балалар поэзиясының антологиясы», «Қазіргі қазақ 

балалар әңгімелерінің антологиясы» атты тәуелсіздік кезеңінен жинақталған поэзиялық, 

прозалық антология жарыққа шықты. Сонымен қатар Байбота Қошым-Ноғайдың 

құрастыруымен 10 томдық балалар әдебиетінің антологиясы және «Жаңа заман ертегілері»,  

«Қазақ балалар поэмасының антологиясы»  шықты. «Таймас» баспасынан 2021 жылы 

«Жаңылтпаштар», «Алдар кӛсе», «Алпамыс батыр», Н.Ақыштың «Тау ішіндегі тауқымет», 

Сейфолла Оспанның «Қоңырау», Әлия Беркімбаеваның «Дәуіт атайдың ертегілері» т.б. 

кітаптар жарық кӛрді [1].   

2023 жылдың күзінде Алматы қаласында ӛткен Kitap Fest фестивалінде «Атамұра» 

баспасы кітаптардың тұсауын кесті. Балалардың рухани тәрбиеленуіне үлес қосып жүрген 

Серік Қалиев құрастырған «Қазақ балалар поэзиясының антологиясы», «Қазақ балалар 

прозасының антологиясы» атты кітаптар оқырманға жол тартты. Автордың қазақы болмысты 

танытатын «Ұқыпты бала» кітабы да жарыққа шыққан [2].   

Тәуелсіз баспаларға келер болсақ, қазақ баласының кӛзін ашып, санаға сәуле сыйлау 

ниетімен бас кӛтеріп, игі мақсатта жұмыс істеп жатқан «Steppe&World» баспа үйі, Tentek 

Publishing House, Фолиант, Мазмұндама баспалары бар. «Steppe&World» баспа үйі әлемнің 

үздік деген шығармаларын қазақ тіліне аударса, «QASYM» баспа үйі әлем және қазақ 

әдебиетінен классикалық шығармаларды сапалы, кӛз қызықтыратындай деңгейде басып 

шығарып, кітап нарығынан орын алып отыр. «Мазмұндама» баспасы әртүрлі жанрдағы 

кітаптарды шығаруды қолға алған. Оның ішінде кӛркем әдебиет те бар. Бұл баспалардан 

шығып жатқан кітаптардың жартысына жуығы – балаларға арналған кітаптар. Сол себепті 

балалар кітабы нарықта кездеспейді деген пікірден аулақ болу керек. Бұл әдеби қорымызда 

бар кітаптарды қайта шығарумен байланысты. Ал қазір балаларға арнап жаңадан шығарма 

жазып, оны баспаға берумен айналысып жатқан авторлардың саны азайғаны рас. Оған 

бірнеше себеп бар. 

Нәтижелер. Балалар жаратылыстың кӛркем кӛріністерін, пейзажды шебер зерттеуді 

ұнатады, оған сүйсіне қарайды, оны ӛз айналасынан іздейді. Кӛркем әдебиеттегі жаратылыс 

суреттері олардың байқағыштық, талғампаздық қабілетін арттыра түседі. Пейзаждық сурет – 

эстетикалық тәрбиенің бір кӛрінісі. Эстетикалық тәрбие ақыл тәрбиесімен тығыз 

байланысты. Эстетикалық тәрбие адамгершілік тәрбиенің негізі. Баланың бойындағы 

талғампаздық, байқағыштық, қағілездік сынды қасиеттер эстетикалық мәнерден туындап 

отырады [3, 10].  

Кітап мазмұнының арасына суреттерді қосу жас ерекшелігіне де байланысты. Мысалы, 

кішкентай балалар иллюстрациялары кӛп суреттерге қызығады. Халық ауыз әдебиетінің 

мысалы – ертегілерді баспаға шығарар болса, оның ішіне суреттерді, иллюстрацияларды 

міндетті түрде қосқан жӛн. Мәселенің екінші жағы бар. Балалар кітабының эстетикалық 

талаптарға сай суреттерге толы болуы, мұқабасы қатты болуы тәуелсіз баспалар үшін тым 

қымбатқа түседі. Елімізде кітапты басып шығару қымбат. Басып шығаруға қажетті 

материалдар шетелден сатып алынады. Бюджеттің салмақты бӛлігі кітап ӛнімдеріне 

жұмсалады. Қытай мен Ресейден қағаз алдырту, логистикалық, кедендік шығындар 

баспахана шығынын еселеп тұр. Баспагер Арман Әлменбеттің пікірінше, баспахана шығыны 

соңғы кезеңде үш есе кӛтерілген. Пандемия уақытында геосаяси факторлардың әсерінен 

баспаханалар шикізат табудан қиындыққа ұшыраған. Қағаз тапшылығы тек біздің елімізде 

емес, жалпы әлемде болған мәселе. Steppe and World баспа үйінің басшысы Раиса Қадыр 

Бразилияда ғана қағаз қымбаттамағанын айтады [4]. Жақсы кітап жақсы автордан ғана 

шығады. Сондықтан авторға да қолдау кӛрсету ӛте маңызды. Балалар кітабының 

эстетикалық талаптарға сай безендірілген болуы үшін жақсы иллюстраторлардың да қызметі 

ауадай қажет. Балалар кітабында 20-30 сурет болса, оның құнына да әсер етпей қоймайды. 

Ал баспалардың қазіргі жағдайын ескерсек, олар авторларды қаржылық жағынан қолдай 

алмайды.  

2000 жылдары балалар әдебиетіне келіп, «Кәусар», «Кӛбелек» секілді жинақтарын 

шығарған Серікбол Хасанның айтуынша, редактор таңдауға мүмкіндік жоқ, иллюс-

траторлардың еңбегі бағаланбайды, авторларға жоғары қаламақы берілмейді. Автордың 

мемлекеттік тапсырыспен «Фолиант» баспасынан 3000 таралыммен шыққан «Күшті бала» 

кітабын шығаруға 2 565 000 теңге бӛлінген. Оның  10 пайызы ғана авторға қаламақы ретінде 

берілген [5]. Ӛзіндік қолтаңбасы бар, балалар әдебиетін дамытам деген авторларды мемлекет 

тарапынан қолдау қажет. Бүгінде қазақстандық баспагерлер үшін шикізат мәселесі ӛзекті 

болып отыр. Лайықты қолдау болмаса, баспа ісінің де алға жылжи қоюы екіталай. Автор, 

баспа, халық – барлығы бір-бірінсіз нәтиже кӛрсете алмайтын үлкен қоғам. 

Талқылау. Балалар әдебиеті қамтитын тақырыбы, айтар ойы, сюжет желісі мен сӛз 

қолданысы, кӛркем бейнені кӛрсетуі жағынан ӛзіндік ерекшеліктерге ие. Ш.Ахметовтың 

«Қазақ балалар әдебиеті тарихының очеркі» еңбегінде бала психологиясына зерттеу 

жасағанда, олардың ойлау, түсіну қабілеті әңгімеленіп отырған оқиғаның, кӛркем образдың 

нақтылығын, дәлдігін, әсіресе кӛрнектілігін, ӛз ӛмірінің айналасынан алынып отыруын қажет 

етеді деп кӛрсетеді [3, 10]. Tentek Publishing House баспасының негізін қалаушы және бас 

редакторы Малика Коханның да айтуынша, шынайы ӛмірге бағытталған шығармалар 

баспаның назарында. Жас ұрпақ ӛздері сияқты жастардың ӛмірімен, тыныс-тіршілігімен 

танысып, достасу, қиындықты жеңу, отбасында қарым-қатынас жасаудың жолдарын 

шығармалардан таба алулары керек [6]. Алайда бұл олардың қиял-ғажайып, фэнтэзи жанры-

нан біржолата бас тартып отырғанын білдірмейді. Редактор авторлардан келген қолжазбаның 

бәрін оқып кӛруге тырысатындарын айтады.  

Баспаның негізін салған Малика Кохан баспаға ат қою үшін кӛп ойланған. Баспагердің 

айтуынша, бір қазақша ӛлең шумақтарынан «тентек жүрек, таза жүрек» деген сӛздерді естіп, 

баланың бүкіл болмысын, тап-таза кӛңілін, аппақ ниетін, ой еркіндігін «тентек» деген сӛзден 

артық басқа сӛз жеткізе алмайтынын ұғынған. 

«Тентек» баспа үйінің негізгі мақсаты – кітап сӛресінде шетел әдебиетінің ғана емес, ӛз 

елімізде жазылып шығатын шығармалардың тұруына жағдай жасау. Тентек баспасының 

басты ерекшелігі – кітаптарды бірден екі тілде: қазақ және орыс тілдерінде басып шығаруы. 

Баспагердің айтуынша, ол халықтың кітаптарды бӛлек-бӛлек сатып алуын қаламаған. Бұл                   

– үлкен артықшылық.  

«Тентек» баспа үйі алғашқы кітабын Батырхан Шүкенов Фондымен бірге шығарды. 

«Знакомтесь, Батыр!» деп аталатын кітап еліміздің әйгілі тұлғалары мен қайраткерлері 

жайлы шығарылған кітаптар сериясының бастауында тұр. Одан бӛлек Миша есімді баланың 

отбасылық мәселесін қамтитын Тоня Шипулинаның «Шыбын», Ақтаулық баланың басынан 

ӛткен шытырман оқиғаларынан кӛрініс беретін Нұрайна Сатпаеваның «Әлканың күміс 

тұмары», Мәдина Баренованың «Майя», Tentek Jurek кітап сериясымен шығарылған Мәдина 

Баренова мен Айша Сырымбаеваның «Балалық шақ деген не?», Гүлшат Манаштың «Қып-

қызыл әңгіме, қап-қара нүктелер» және Полина Качалинаның «Мои первые слова», Алматы 

қаласының әдемі, кӛз тартар жерлерін, кӛшелерін танытатын «Сәлем, Алматы!» гид-

кітапшасы шыққан. Бұл шығармалардың барлығы дерлік талантты иллюстраторлардың 

жұмысы және шығармалардың кӛмегімен авторлар оқырмандарды жақсылыққа, ізгілікке 

бағыттап, ӛз-ӛздеріне адал болуға үндейді [6].  

«Фолиант» баспасы да 2020-2021 жылдары шыққан балалар әдебиетінің ең үздік 

туындыларынан топтама жасаған болатын. Үздік шығармаларға М.Твеннің, А.Гриннің, 

А.Линдгреннің, Дж.Свифттің, Баянғали Әлімжановтың, Әлия Беркімбаеваның, т.б. 

шығармалары кірген. Сұранысқа ие «Қазақ халық ертегілері» жинағына Керқұла атты 

Кендебай, Ер Тӛстік, алтын сақасын іздеген бала, Ай астындағы Айбарша сұлу мен Күн 

астындағы Күнікей қыз ертегісі кірген. Әлия Беркімбаева жазған «Дәуіт атайдың ертегілері» 

мен Тулин Кӛзікоғлудың «Арман керек адамға» шығармалары да кӛзге түседі [7].  

Балалар әдебиетінің тілі ойнақы, жеңіл әрі кӛркем, мейлінше түсінікті, айқын, дәл, әсерлі 

болып отыруға тиісті. Пішін, жанр қанша ӛзгерсе де, балалар әдебиетіне қойылатын талаптар 

осындай. Бұрын жазылатын шығармалардың кӛпшілігі ӛлең түрінде жазылатын. Қазақтың 

қанына сіңген ӛлеңді сүю, ақындыққа жақындық лиро-эпостық жырларды, батырлар жырын 

тудырды, оны қоғам да жақсы қабылдап, ерекше құштарлықпен оқитын. Қазіргі таңда 

оқырмандар проза түрінде жазылған шығарманы жақсы қабылдайды. Мысалы, Саят 

Қамшыгердің батырлар жырын прозаға айналдыруы, орта ғасыр мұрасынан ойып орын 

алатын Ж.Баласағұнның «Құтты білігін» Бекарыс Нұримановтың қара сӛзге айналдыруы 

қазіргі сұраныстан болса керек [5].  

Жасӛспірімдердің сұранысына келсек, олардың арасында ең танымал жанр – комикстер. 

Комикс, манга, хикаят сынды жанрлардың кӛпшілігі онлайн оқылатындықтан, оларды 

шығаратын арнайы баспалар кӛп кездеспейді. Khan Comics, Кӛп-Кем секілді баспалардың 

комикстері негізінен орыс тілінде басылып шығады. Khan Comics баспасы қазіргі таңда 

«Орда. Рождение хана», «Еркетай», «Жеті әлем» сынды комикстерді қазақ тілінде басып 

шығаруға дайындық үстінде [8]. Басты мақсат кітап оқуға баулу болса, форманы ӛзгерту, 

заман талабына сай әрекет етуді дұрыс деп санаймыз.  

Қорытынды. Жоғарыда қарастырылыған мәселелерге үңіле отырып, балалар 

әдебиетінің қазіргі жағдайы қалыпты деп бағалауға болады. Мемлекеттік тапсырыс арқылы 

да, тәуелсіз баспалар арқылы да кітаптар жарық кӛріп, кітап сӛрелері бос қалып жатқан жоқ.   

Біріншіден, қоғамдағы кітап оқу мәдениетін қалыптастыру керек. Ата-ана мен бала бір-

бірінің айнасы. Ата-анасының қолынан кітап түспейтінін кӛрген баланың бойында кітапқа 

деген қызығушылық артары сӛзсіз.  

Екіншіден, баспа нарығына арнайы талаптар қойылуы керек. Ӛйткені, елімізде басқа 

елдің баспаларының үлесі кӛп. Кітап сӛресіндегі қазақша әдеби кітаптардың үлесін арттыру 

жолында еңбек ету қажет. Кем дегенде сатылатын кітаптардың 50 пайызы қазақ тілінде 

болуы талап етілуі тиіс.  

Үшіншіден, баспа ісін дамыту үшін бәсекеге қабілетті мамандар қажет. Мықты кадрлар 

тапшылығы – бар мәселе. Жақсы редакторлар мен корректорлар табу біліктілік пен дағдыға 

тікелей тәуелді. Жас мамандарды қолдап, баспа ісінің маңызымен таныстырып, арнайы 

біліктілікті арттыратын курстарға жіберіп, шетелдермен тәжірибе алмасу жүзеге асса, әдеби 

кітаптардың сапасы жаңа деңгейге кӛтерілер еді.  

Тӛртіншіден, балаларға арналып шығарылатын туындыларға мемлекет міндетті түрде 

қолдау білдіруі қажет. Әсіресе, балалар әдебиетіне үлес қосатын авторларға ерекше 

жағдайлар жасалып, жақсы қаламақы тӛленбесе, жас жеткіншектердің кітап оқу мәдениетін 

қалыптастыру қиынның қиыны болмақ. Балалар әдебиетінің бағасы да қолжетімді болуына 

жағдай жасалуы тиіс.   

Ең үздік шетел әдебиетін аудару, жас авторларға қолдау кӛрсету, жаңа баспа үйлерінің 

ашылуы, балалар әдебиетіне жаңа форма мен мазмұнның келуі, бәрі қазіргі баспа ісінде 

байқалып жатқан құбылыстар. Әр баспа үйінде корректура, редактура, аударма, басып 

шығару сынды процестер жүретіні белгілі. Соның ішінде маңыздысы – сол еңбектің  

нәтижесін таныту, яғни жарнамалау. Қазір жарнамасыз қоғамға танылу қиын. Сондықтан, 

баспа үйлеріне, баспаханаларға жарнама кӛбірек жасалуы керек. Бұл нарықта қазақ тілді 

кітаптар жоқ деген таптаурынды ойды бұзу үшін де, баспалар арасындағы бәсекеге 

қабілеттілікті арттыру үшін де, баспа ісіне жаңа дем беру үшін де негізгі кілт болмақ.  

Балалар әдебиетін дамыту және оны басып шығару ісі қоғамның алдында тұратын ӛзекті 

мәселе болуы тиіс. Ӛйткені әдеби шығарма ғана жас буынның сана-сезімін оятуға, 

адамгершілік құндылықтарды дәріптеуге, гуманизмге тәрбиелеуге қабілетті орасан зор күш. 

Ӛмірге икемді, ӛз қалауын танитын, еркіндік арқылы жаңа әлемді ашу мүмкіндігіне ие жас 

ұрпақты тұлға ретінде қалыптастыру үшін сапалы кітап сӛрелерден табылуы қажет. 

